
38歲的C朗拿度，相隔337日再以罰
球直射破關，除帶領艾納斯以2:1反勝阿
巴哈外，C朗更在比賽期間讓出12碼助隊
友重拾信心，賽後獲主帥和隊友大讚偉
大。
近期的輸波發脾氣、怒踢水樽等多次

負面新聞，C朗被外界批評過於自私。今
仗他盡展優秀一面，除了主射罰球為球隊
追平比分外，本應是12碼劊子手的他更讓
出12碼予隊友塔利斯卡，據知後者養傷近
一個月剛復出，C朗打算用這個點球來幫
助他重拾信心。塔利斯卡賽後激動地說：
「C朗係一個偉大、值得尊敬嘅球員，我
哋係一家人。」主帥魯迪加西亞亦讚揚C
朗偉大。

目前，艾納斯以49分排聯賽次席，只
落後榜首的伊蒂哈德1分。而C朗則出戰
8場入9球，被沙特聯賽官推稱讚他是歷
史最佳球員，認真威水。

多蒙特於德甲主
場 憑 馬 高 列 奧 斯

（左2）梅開二度，助球隊大炒科隆6:1。
賽後馬高列奧斯在多蒙特累積160個入球，
成為隊史神射手，成就非凡。

成就解鎖

C朗入波讓射12碼 沙特聯：歷史最佳 智甲出現罕見
一幕，當時科布雷

素門將利基拿（藍衫）開出龍門死球，
皮球竟直飛100米入波，助球隊以3:1勇
挫高路高路，真係點到你唔服。

熱刺前晚英超作客修咸頓一
度領先2球，最終被逼和3:3，除
了錯失升上第3位的機會，主將
李察利臣更傷出要喊住離場，賽
後主帥干地失控插爆球員。

干地說：「我哋有11人
在場，但我睇到好多球

員好自私，佢哋唔
係互相幫助，
並冇真心付
出。」他
更指出球
隊已較上屆

進步，但在精神上反而更差，他
說：「當球隊唔再係一個整體嘅
時候，任何唔好嘅嘢都有可能隨
時發生……之前足總盃我哋就俾
錫菲聯淘汰……且同類事情多
不勝數……呢啲問題其實可以
改變，但問題係球隊已經習
慣咗。」干地串爆指：
「廿幾年無冠軍，就算再換

幾多個主帥都無用。」就似一巴
掌摑向班主利維。
有傳干地於季尾約滿後，不

獲續約，因此失控狂插球員博
炒，但班主利維則指：「好多人
都話干地不應留低，但換轉係

我，我會俾佢留低繼
續做好呢份工囉。」

哥帥換走怕破美斯紀錄 名宿舒利亞深感佩服

夏蘭特又戴帽
目標入 球

繼歐聯獨取5球後，夏蘭特又

在英足盃8強上演帽子戲法，協助

曼城大炒「英冠一哥」般尼6蛋晉

級。目前此子各項賽事已累積42

球，除追平了C朗拿度為曼聯所

創造的最佳入球紀錄外，更朝着

終極的60球目標進發。賽後主帥

哥迪奧拿笑指「提早換走佢係怕

破美斯紀錄」，就連英格蘭名宿

舒利亞亦對其表現心悅誠服。

基夫阿倫（熱刺）
沙拿（利物浦）

雲尼斯特萊（曼聯）
C朗拿度（曼聯）

哥迪奧拿賽後說：「夏蘭特將來
會有麻煩喇，因為所有人都相

信佢可以每場波入3、4球，但堅係
無可能會發生啦……不過我好了解
佢，佢係唔會理會呢啲嘢……只要我
隊波保持到呢個強度，佢好快會再入
波。」在對RB萊比錫入5球後，哥
帥換走他，是次在入3球後，哥帥又
換走夏蘭特，賽後他笑笑口說：「我
唔想佢喺英足盃打破美斯嘅紀錄。我
嘗試懲罰我嘅球員，呢個係我嘅意
圖！」據悉，美斯當年在哥帥麾下曾
對利華古遜時入5球。

差兩球追到沙拿 雲佬

這是夏蘭特今季第6次帽子戲
法，個人入球數達到42球，追平了
C朗拿度在 07/08 球季贏得金球獎
時，為曼聯創造的最佳入球紀錄，

與沙拿和雲尼斯特萊所創的44球亦
只差2球，相信上世紀20年代，迪
斯甸恩所創的60球才是夏蘭特的
終極目標。
擔任評述員的英格蘭名宿

舒利亞，以「一頭野獸」來
形容夏蘭特勇猛，說：
「佢係為目標而生， 如
果佢入唔到波，夜晚就
會瞓唔着。」又指：
「夏蘭特喺最合適嘅
地方發展，仲有個好
好嘅教練…… 如果
佢繼續為目標而
戰，佢將會成為
最好嘅球員。」
言談間盡顯對
夏蘭特的佩
服之情。




